
Rátaí Tráchtála - Ceisteanna Coitianta- cliceáil anseo 

C: Cén fáth a n-íocaimid Rátaí? 

F: Is éard atá i Rátaí Tráchtála ná cáin atá iníoctha go bliantúil ag gach gnóthas tráchtála chun 

seirbhísí a sholáthraíonn Údaráis Áitiúla a mhaoiniú. Cuireann Rátaí Tráchtála le gach seirbhís a 

sholáthraíonn Comhairle Cathrach & Contae Luimnigh. Is iad cuid de na seirbhísí a fhaigheann 

tacaíocht ná: 

 Tithíocht 

 Seirbhís Leabharlainne 

 Seirbhísí Dóiteáin 

 Reiligí 

 Seirbhísí Pobail agus Deonacha 

 Cothabháil agus Feabhsú Bóithre 

 Pleanáil agus Forbairt 

 Forbairt Páirceanna, Limistéir Thaitneamhachta agus Clóis Súgartha 

 Seirbhísí Comhshaoil 

C: Tá áitreabh Tráchtála ar léas agam. Cé atá faoi dhliteanas na Rátaí ar an maoin? 

F: Tá duine dliteanach na réadmhaoine faoi dhliteanas dlíthiúil i leith na Rátaí ar an maoin sin a íoc. 

C: Tá deacracht agam le mo Bhille Rátaí - Cad ba cheart dom a dhéanamh? 

F: Déan teagmháil le do Bhailitheoir Ioncaim chomh luath agus is féidir le do thoil agus is féidir do 

chás a phlé faoi rún. 

C: Cad a tharlóidh má dhéanaim faillí i mo Rátaí a íoc? 

F: Má theipeann ort do Rátaí a íoc faoin tréimhse shonraithe, cuirfidh Comhairle Cathrach & Contae 

Luimnigh an t-ábhar ar aghaidh chuig ár nAturnae le haghaidh caingne dlí cuí, agus ansin Toghairm 

Chúirte. Tá Comhairle Cathrach & Contae Luimnigh i dteideal de réir dlí morgáiste breithiúnais a 

chlárú ar réadmhaoin atá ar úinéireacht ag an gcuideachta nó an duine atá á thoghairm, chun 

breithiúnas a chlárú i gcoinne na cuideachta nó an duine a toghaireadh, nó a cheaptar mar 

leachtaitheoir. Tá an chumhacht ag an mBailitheoir Ioncaim earraí a urghabháil ar luach na Rátaí gan 

íoc. Faoin Acht Rialtais Áitiúil, 2001 is féidir le Comhairle Cathrach & Contae Luimnigh liosta 

ainmneacha na n-íocóirí rátaí neamhbhailithe a fhoilsiú ag deireadh na bliana. Cuirfear ús i 

bhfeidhm ar chuntais ráta neamhíoctha ó 2026 ar aghaidh ag ráta 0.0219 in aghaidh an cent 

in aghaidh an lae. 

 

C: Nílim ag feidhmiú gnó ó mo réadmhaoin tráchtála a thuilleadh. An bhfuilim fós faoi dhliteanas 

Rátaí? 

F: Tá, tá Rátaí iníoctha ar gach réadmhaoin tráchtála/tionsclaíoch luacháilte. Mar sin féin, má 

thagann do réadmhaoin chun bheith folamh agus is féidir leat fianaise scríofa a sholáthar 1) go raibh 

an réadmhaoin ar fáil le ligean ar cíos nó 2) go raibh an réadmhaoin á athrú/a dheisiú nó á athchóiriú 

le linn tréimhse áirithe, is féidir le húinéir na réadmhaoine iarratas a dhéanamh ar aisíocaíocht / 

díscríobh páirteach ar na Rátaí chuig Comhairle Cathrach & Contae Luimnigh. Má tá áitreabh Ar Díol, 

tá na rátaí dlite ina n-iomláine. Déanfaidh an Ceann Airgeadais cinntí ar aisíocaíochtaí / díscríobh 

d’fholúntas ag deireadh gach bliana Rátála. 

C: Táim díreach tar éis gnó nua a oscailt. An bhfuilim faoi dhliteanas Rátaí láithreach? 

F: Braitheann sé seo ar cibé an t-áitreabh nua nó reatha é an réadmhaoin. Beidh ar an Oifig 

Luachála/Coimisinéir Luachála luach a chur ar áitreabh tráchtála nua, agus beidh cuairt ó dhuine dá 

luachálaithe i gceist leis sin. Gheobhaidh tú fógra roimh ré faoin gcuairt sceidealaithe. Má tá tú ag 

glacadh le háitreabh tráchtála atá ann cheana féin, ansin, mura n-athraíonn tú an t-áitreabh go mór, 

beidh tú faoi dhliteanas i leith na rátaí reatha a bhaineann leis an réadmhaoin sin. Mar atá 

achoimrithe thíos beidh athluacháil i gceist le haon athrú ábhartha ar an réadmhaoin. 

C: Cad iad na roghanna atá agam má táim míshásta leis an Luacháil a chuir an Coimisinéir Luachála ar 

mo réadmhaoin? 

F: Tar éis luachála nua/athbhreithnithe ar réadmhaoin, cuireann an Oifig Luachála an t-

úinéir/áititheoir agus Comhairle Cathrach & Contae Luimnigh ar an eolas faoin toradh. Is féidir leis an 

úinéir/áititheoir achomharc a dhéanamh chuig an Oifig Luachála laistigh de 28 lá ó eisiúint an fhógra, 

ar tháille fhorordaithe. Is féidir teagmháil a dhéanamh leis an Oifig Luachála ag an seoladh seo a 

leanas: Oifig Luachála Éireann, Bloc 2, Ionad Irish Life, Sráid na Mainistreach Íochtarach, Baile Átha 

Cliath 2 – Teileafón 01 817 1000 Is féidir achomharc eile a dhéanamh chuig an mBinse 

Neamhspleách Luachála le ceart eile chun achomharc a dhéanamh tríd an Ard-Chúirt agus ar 

deireadh leis an gCúirt Uachtarach. Tá sé tábhachtach a thabhairt faoi deara nach féidir 

athbhreithniú ar luacháil réadmhaoine a lorg ach amháin sa chás go bhfuil athrú ábhartha tarlaithe 

ón luacháil dheireanach. Is iad seo a leanas na príomhchritéir chun an riail um Athrú Ábhartha Cúinsí 

a chomhlíonadh:  Réadmhaoin reatha atá roinnte i 2 réadmhaoin ar leith nó níos mó Dhá 

réadmhaoin reatha nó níos mó atá cónasctha in aon réadmhaoin amháin  Réadmhaoin atá ann 

cheana a bhfuil a luach athraithe de bharr athruithe struchtúracha (lena n-áirítear damáiste de bharr 

tine nó cúise fisiciúla eile). Tagraíonn sé seo do chás ina ndéantar athruithe struchtúracha ar 

réadmhaoin atá ann cheana a chuireann isteach ar luach na réadmhaoine. Tagraíonn sé seo go 

hiondúil do shíntí nó do chásanna eile ina n-athraítear méid fisiciúil nó cineál na réadmhaoine go 

mór (bíodh sé níos mó nó níos lú). Fanann rátaí iníoctha go dlíthiúil fad is atá achomharc á 

bhreithniú. 

C: Má dhéantar athbhreithniú ar an Luacháil ar mo réadmhaoin an bhfaighidh mé leas nó eile den 

athbhreithniú le héifeacht láithreach? 

F: Tagann na leasuithe i bhfeidhm ón lá a chuireann Tailte Éireann fógra chuig Comhairle Cathrach 

agus Contae Luimnigh 

C: An gcuireann sé isteach ar mo Rátaí má dhéanaim aon athruithe struchtúracha ar an réadmhaoin? 

F: Cuireann, breathnaítear ar aon síneadh/scartáil/athrú mar athrú ábhartha ar an réadmhaoin agus 

beidh athbhreithniú ar an luacháil mar a chinnfidh an Coimisinéir Luachála mar thoradh air. Ba 

cheart d’úinéir/áititheoir réadmhaoine Inrátaithe iarratas a dhéanamh chuig an Oifig Luachála chun 

athrú ábhartha ón uair dheireanach a luacháladh í a chur san áireamh. Tá táille fhorordaithe iníoctha 

leis an gCoimisinéir Luachála infheidhme ar aon iarratas ar athbhreithniú. Is iad seo a leanas na 

príomhchritéir chun an riail um Athrú Ábhartha Cúinsí a chomhlíonadh: 1. Réadmhaoin nua nár 

luacháladh riamh roimhe seo 2. Réadmhaoin reatha atá roinnte i 2 réadmhaoin ar leith nó níos mó 3. 

Dhá réadmhaoin reatha nó níos mó atá cónasctha in aon réadmhaoin amháin 4. Athrú ar stádas 



réadmhaoine atá ann cheana – ciallaíonn sé seo réadmhaoin a bhí inrátaithe ach nach bhfuil 

inrátaithe a thuilleadh nó réadmhaoin nach raibh inrátaithe roimhe seo ach atá inrátaithe anois 5. 

Réadmhaoin atá ann cheana a bhfuil a luach athraithe de bharr athruithe struchtúracha (lena n-

áirítear damáiste de bharr tine nó cúise fisiciúla eile). Tagraíonn Uimh. 5 thuas do chás ina ndéantar 

athruithe struchtúracha ar réadmhaoin atá ann cheana a chuireann isteach ar luach na 

réadmhaoine. Tagraíonn sé seo go hiondúil do shíntí nó do chásanna eile ina n-athraítear méid 

fisiciúil nó cineál na réadmhaoine go mór (bíodh sé níos mó nó níos lú). Tá sé tábhachtach an 

coinníoll seo a thabhairt faoi deara ina iomláine – is é sin na hathruithe ar an réadmhaoin a 

athraíonn a luach. I bhfocail eile, méadóidh mionathrú ar nós póirse a chur ar aghaidh foirgnimh a 

mhéid iomlán, ach d’fhéadfadh nach gcuirfeadh sé isteach ar a luach iomlán. Chomh maith leis sin, ní 

leor athrú simplí úsáide ann féin chun go mbreathnófaí air mar Athrú Ábhartha ar Chúinsí, mura 

bhfuil athrú déanta ar “brící agus moirtéal” fisiceacha na réadmhaoine. C: Cén áit ar féidir liom 

tuilleadh faisnéise a fháil faoin gcóras rátála reatha? F: Is é an tAcht Luachála, 2001 an bonn don 

chóras Rátála reatha. Tugann an tAcht liosta de gach maoin Inrátaithe agus réadmhaoin atá 

díolmhaithe ó Rátaí. Soláthraítear an fhaisnéis thuas chun críocha treorach amháin agus níor cheart 

glacadh leis mar léirmhíniú dlíthiúil ar an reachtaíocht rialaithe. 

 

 

 

 

 


